Republika e Kosovés

Republika Kosova/Republic of Kosovo
Akadentin e Drejtésisé/Akademija Pravde/Acadenty of Justice

Késhilli Drejtues / Upravni Odbor/ Steering Committee

Késhilli Drejtues i Akademisé s& Drejtésisé,

Nr. 01/ 764 /2026
Daté: 30/07/2026

Né bazé t€ nenit 10 paragrafi 1 nén paragrafi 1.1 t& Ligjit Nr.05/L-095 pér Akademing e
Drejtésisé dhe nenin 6, paragrafi 3 i Ligjit nr. 08/L-294 p&r Ndryshimin dhe Ploté€simin e Ligjit
nr. 08/L-197 pér Zyrtarét Publik mé daté 30 Korrik 2026 merr kéte:

VENDIM

I. Miratohet Rregullorja Nr. 03/2026 pér Vlerésimin e Rezultateve né Puné t& Népunésve

né Akademing e Drejtésisé.

II. Vendimi hyn né fuqi né ditén e nénshkrimit.

Vendimi i dérgohet:

-Drejtorit Ekzekutiv & AD-sé;
-Drejtoreshés sé¢ DSHLP-sé;
-Burimeve Njerézore té AD-sé;
-Arkivit té Akademisé sé Drejtésisé.

Republika e Kosovés
Republika Kosova/Republic of Kosovo
Akademia e Drejtésisé/Akademija Pravde/Academy of Justice

Késhilli Drejtues i Akademisé sé Drejtésisé,

Né mbéshtetje té nenit 10, paragrafi 1, nénparagrafi 1.1 t& Ligjit Nr. 05/L-095 pér
Akademiné e Drejtésisé, si dhe nenit 6, paragrafi 3 t& Ligjit Nr. 08/L-294 pér ndryshimin
dhe plotésimin e Ligjit Nr. 08/L-197 pér Zyrtarét Publik, né mbledhjen e mbajtur mé daté
30 korrik 2026, miraton:

RREGULLORE NR.03/2026 } }
PER VLERESIMIN E REZULTATEVE NE PUNE TE NEPUNESVE NI
AKADEMINE E DREJTESISE

Neni 1
Qéllimi

Kjo Rregullore pércakton rregullat, metodologjiné dhe procedurén pér vlerésimin e
rezultateve né puné t& népunésve né¢ Akademing e Drejtésisé.

Neni 2
Fushéveprimi

1. Kjo Rregullore zbatohet pér té gjitha kategorité e népunésve né Akademisé e Drejtésisé.
2. Pérjashtimisht paragrafit 1 t& kétij neni, dispozitat e késaj rregulloreje nuk aplikohen

pér pozitén e Drejtorit Ekzekutiv t€¢ Akademisé s€ Drejtésisé dhe anétarét e organeve
drejtuese me mandat t€ caktuar.

Neni 3
Pérkufizimet

1. Termat e pérdorura né kété Rregullore kang kuptimin si né vijim:
1.1 LAD — Ligji pér Akademiné e Drejtésisé;

1.2 LZP — nénkupton Ligjin Nr. 08/L-197 pér Zyrtarét Publik;



1.3 Zyrtari pérgjegjés — nénkupton Zyrtarin e larté pér Burime Njerézore né Akademi,

1.4 Sjellja profesionale —nénkupton kryerjen e punéve profesionale me integritet,
paanshméri, profesionalizém, respekt dhe pérgjegjshméri;

1.5 Vlerésimi i performancés - nénkupton procesin e vlerésimit t&€ realizimit t&
objektivave t& punés pér t& gjithé stafin e AD-sé dhe vlerésimin e aftésive t€ tyre, me
qéllim t& arritjes sé& objektivave;

1.6 1 vlerésuari - zyrtari i cili i nénshtrohet vlerésimit t& rezultateve né puné;

1.7 Vlerésuesi - udhéheqési i drejtpérdrejté i stafit administrativ, i cili bén vlerésimin
e rezultateve t&€ punés sé tij;

1.8 Periudha e vlerésuar - nénkupton periudhén pér t€ cilén vlerésohen rezultatet e
punés t& zyrtaréve t&¢ Akademisé dhe pérfshing periudhén nga 1 janari deri mé 31
dhjetor;

1.9 AD —nénkupton Akademing e Drejtésisé.
2. Pérdorimi i emrit né njérén gjini, nénkupton edhe gjining tjetér.

Neni 4
Pércalctimi i objektivave

1. Pércaktimi i objektivave individuale t& népunésit né AD bé&het nga mbikéqyrési i
drejtpérdre]jté né bashképunim me népunésin, sé bashku me planin individual t€ punés pér
arritjen e kétyre objektivave. Gjaté pércaktimit t& objektivave, zyra e burimeve njerézore
siguron pérfshirjen e trajnimeve t& nevojshme pér népunésin né planin individual (€ tij.

2. Plani individual i punés sipas paragrafit 1 1€ kétij neni, mund t& rishikohet nga
mbikéqyrési i drejtpérdrejté dhe zyrtari i burimeve njerézore, né bashképunim me
népunésin, Objektivat e punés duhet t& jeng konkrete, t¢ matshme, t€ arritshme, relevante
dhe t& pércaktuara né kohé.

3. Pércaktimi i objektivave dhe plani individual pér arritjen e objektivave b&€hen né muajin
Janar t& ¢do viti.

4, Pércaktimi i objektivave, bazohet né objektivat e institucionit, t&¢ divizionit apo
departamentit ku éshté i punésuar népunési dhe né pérshkrimin pérkatés té€ punés.

5. Planet e punés ruhen né dosjen fizike dhe elektronike té secilit népunés.



Neni 5
Vlerésimi i rezultateve té punés

1. Vlerésimi i rezultateve né puné éshté proces i vazhdueshém, qé& pérfshin vlerésimin e
realizimit t& objektivave t& paracaktuara, vlerésimin e aftésisé profesionale, metodologjike,
personale dhe sociale t& népunésit civil né realizimin e objektivave dhe pérmbushjen e
pérgjithshme té pérgjegjésive t&€ njésise.

2. Vlerésimi i rezultateve né puné bazohet né:
2.1 realizimin e detyrave t& punés q& pérfshin:

2.1.1 objektivat e pércaktuara né planin vjetor individual, pérmbushjen e detyrave
t& punés né pérputhje me pérshkrimin pérkatés t& punés, objektivat e njésisé dhe
institucionit;

2.1.2  kryerjen e detyrave té tjera q& nuk jang& paracaktuar paraprakisht apo nuk
kané mundur t& paracaktohen;

2.1.3  aftésité profesionale té shfaqura nga népunési gjaté ushtrimit t& detyrés, si
dhe sjelljen profesionale;

2.1.4 aftésité metodologjike, personale dhe sociale t& shfaqura nga népunési gjaté
ushtrimit t& detyrés.

3. Zyrtari i burimeve njerézore, konfirmon objektivat dhe vlerésimin e rezultateve né puné,
pér népunésin civil né dosjen e népunésit.

Neni 6
Vlerésimi i realizimit t€ detyrave t€ punés

1. Népunési i AD-sé vlerésohet nga mbikéqyrési i drejtpérdrejté pér realizimin e detyrave
t€ punés, té pércaktuara né fillim t& ¢do viti ng planin individual, si dhe pér detyrat e tjera
qé nuk jané paracaktuar paraprakisht apo nuk kané mundur t& paracaktohen.

2.Pérveg paragrafit 1 t& kétij neni, vlerésimi i realizimit t& detyrave né puné, merr parasysh
edhe elementet si né vijim:

2.1 Planifikimin dhe organizimin — aftésia pér t& planifikuar detyrat dhe pér té
vendosur prioritete né ményré efektive, si dhe pérdorimi efikas i burimeve njerézore
dhe materiale pér realizimin e kétyre detyrave;

2.2 Vendimmarrjen — aftésia pér té analizuar situatat dhe pér t&€ marré vendime té
arsyetuara si dhe pér t& kuptuar pasojat e vendimeve t€ marra;




2.3 Menaxhimi i kohés — aftésia pér t& menaxhuar kohén né ményré efektive, duke
pérfunduar detyrat brenda afateve t& caktuara dhe duke e pérdorur kohén né ményré
produktive;

2.4 Pérkushtimi dhe pérgjegjshméria — nivelin e pérkushtimit ndaj detyrave dhe
pérgjegjésive, duke treguar angazhim té vazhdueshém pér t€ arritur rezultate t€ larta
dhe pér té pérmbushur detyrat né ményré té pérgjegjshme;

2.5 Efektivitetin né puné — arritja e rezultateve t& larta né puné brenda afateve té
caktuara dhe pérdorimi i burimeve né ményré efektive pér t€ arritur objektivat e
vendosura.

2.6 Iniciativén dhe kreativitetin - vlerésohet aftésia e népunésit pér t€ marré iniciative
pér realizimin e detyrave t& punés duke ndikuvar né shtimin e efikasitetit dhe
efektivitetit, si dhe pér t& zgjidhur problemet népérmjet ideve té reja, alternativave dhe
kreativitetit;

2.7 Komunikimin dhe pérfaqésimin - vlerésohet aftésia pér t&¢ komunikuar (me gojé
dhe me shkrim), né ményré efektive me drejtuesit, vartésit dhe palét, aftésia pér t€
shpjeguar detyrat dhe objektivat ¢ caktuara, si dhe aftésia pér t& pérfagésuar
institucionin brenda kompetencave té tij;

2.8 Bashképunimi dhe puna né ekip — afiésia pér t& punuar né ményré efektive né
grup, pér té ndaré njohurité dhe pér t& mbéshtetur kolegét né arritjen e géllimeve 1€
pérbashkéta,

2.9 Adaptimi dhe fleksibiliteti — aftésia pér t& pérshtatur metodat dhe gasjet ndaj
ndryshimeve né mjedisin e punés dhe pér t& menaxhuar situata t€ papritura né€ ményré
efektive.

Neni 7
Proceset e vlerésimit

1. Vlerésimi i rezultateve né puné pér népunésin e punésuar né Akademing e Drejtésisé
pérbéhet prej procesit, si né vijim:

1.1 mbikéqyrjen e vazhdueshme t& rezultateve t& punés nga mbikéqyrési i
drejtpérdrejté;
1.2 vlerésimin vjetor t& rezultateve té punés nga mbikéqyrési i drejtpérdre;jté.

2. Nése gjaté periudhés sé vlerésimit, ndérrohet mbikéqyrési i drejtpérdrejt i népunésit para
pérfundimit t& vlerésimit vjetor, ai vleréson népunésin vetém pér periudhén pérkatése,
ndérsa pér periudhén e mbetur 1€ vlerésimit vjetor, vlerésimi béhet nga mbikéqyrési i
drejtpérdrejt pasues.



3. Vlerésimi i rezultateve né puné pér népunésit mund (& realizohet edhe jashté periudhés
s¢ vlerésimit, né rast t&: doréhegjes, shkarkimit apo pérfundimit t& marrédhénies sé punés.

Neni 8
Vlerésimi i aftésive metodologjike, personale dhe sociale

1. Népunési i AD-sé vlerésohet nga mbikéqyrési i drejtpérdrejté pér aftésité metodologjike,
personale dhe sociale té shfaqura gjaté ushtrimit t€ detyrés.

2. N& rastin e kategorisé sé ulét dhe té mesme drejtuese, vlerésimi i népunésit béhet nga
mbikéqyrési i drejtpérdrejté, zyrtari kryesor administrativ dhe stafi né varési.

3. Pérveg paragrafit 1 t& kétij neni, vlerésimi i aftésive metodologjike, personale dhe
sociale, merr parasysh edhe elementet si né vijim:

3.1 Komunikimi ndér-personal, - aftésia pér t& komunikuar né¢ ményré efektive dhe me
empati me mbikéqyrésin, vartésit, kolegét dhe qytetarét, duke ndértuar marrédhénie té
mira dhe besim;

3.2 Zgjidhja e konflikteve — aftésia pér té identifikuar dhe menaxhuar konfliktet né
ményré konstruktive, duke promovuar njé mjedis pune t& shéndosh;,

3.3 Veté-menaxhimi dhe kontrolli emocional —aftésia pér t& menaxhuar emocionet dhe
stresin né ményré efektive, duke ruajtur njé qéndrim pozitiv dhe profesional né situata
té véshtira;

3.4 Ndjeshméria dhe ndérgjegjésimi kulturor — aftésia pér t&€ treguar respekt dhe
mirgkuptim pér diversitetin kulturor dhe pér té bashképunuar né ményré t€ ndjeshme

dhe efektive me njeréz nga sfondet e ndryshme;

3.5 Etika dhe integriteti — pérkushtimi pér té vepruar me ndershméri dhe integritet t€
larté, duke ndjekur standardet etike dhe morale né t& gjitha veprimet profesionale.

Neni 9
Nivelet e vlerésimit

1. Nivelet e vlerésimit t& rezultateve né puné jané:
1.1. arritje e jashtézakonshme;
1.2. tejkalon pritshméring;
1.3. arrin pritshméring;

1.4. ka nevojé pér pérmirésim;



1.5. e papranueshme.

2. Mbikéqyrési i drejtpérdrejté gjaté procesit t& vlerésimit &shté i obliguar t&€ vlerésojé
népunésin né ményré objektive dhe t& argumentojé vlerésimin.

3. Vlerésimi sipas niveleve béhet si mé poshté:
3.1. “Arritje e jashtézakonshme” &shté vlerésim q& jepet pér raste t& rralla dhe té

jashtézakonshme, kur népunési ka arritur rezultate t& jashtézakonshme q¢ kané njé
ndikim t& madh dhe t& duksh&m né nivel t& institucionit dhe njésis¢ pérkatése;

3.2. “Tejkalon pritshméring” &shté vlerésim qé jepet pér népunésin qé jo vetém &
pérmbush objektivat dhe detyrat e tij, por i tejkalon ato né ményré t€ dukshme. Népunési
tregon njé nivel t€ larté performance dhe efikasiteti, duke kontribvar né ményré t&
ndjeshme dhe pozitive n& arritjen dhe tejkalimin e objektivave t€ njésis€;

3.3. “Arrin pritshméring” éshté vlerésim qé tregon se népunési ka pérmbushur me
sukses t& gjitha detyrat dhe kérkesat e vendosura pér rolin e tij. Performanca e tij €shté
né pérputhje me objektivat e vendosura, sjelljes profesionale dhe sjelljes personale;

3.4, “Ka nevojé pér pérmirésim” éshté vlerésim qé tregon se népunési nuk ka arritur t&
pérmbushé né ményré té ploté pritshméring dhe kérkesat pér rolin e tij. Ekzistojné fusha
ku kérkohet pérmirésim i dukshém pér t& arritur nivelin e pritshém t&€ performanceés;

3.5. “E papranueshme” &shté vlerésim qé& tregon se népunési ka déshtuar t€ pérmbushé
né ményré t&¢ dukshme dhe t& pérséritur pritshméring dhe kérkesat pér rolin e tij.
Performanca éshté shumé poshté standardeve t€ pércaktuara dhe kérkohet veprim i
menjéhershém pér pérmirésim.

4. Né rastin e vlerésimit n& nivelet “e papranueshme” dhe “ka nevojé pér pérmirésim”, pér
pérmirésimin e aftésive profesionale, mbikéqyrési i drejtpérdrejté, né bashképunim me
zyrén e burimeve njerézore t& institucionit, miraton trajnimet e detyrueshme, q&é népunési
duhet t’i ndjeké vitin g€ vjen né tre mujorin e paré pas vlerésimit.

5. Mbikéqyrési i drejtpérdrejté apo zyrtari pérgjegjés, sipas vlerésimit mund t€ ofrojé edhe
rekomandime pér transferimin me géllim t& pérmirésimit t€ rezultateve t€ punés.

6. N& fund t& periudhés sé vlerésimit, mbikéqyrési i drejtpérdrejté dhe zyrtari pérgjegjés, e
zhvillojné takim me népunésin pér vlerésimin e rezultateve t€ punés. Pas takimit,
mbikéqyrési i drejtpérdrejté aprovon formularin ¢ vlerésimit & e nénshkruajné t& gjitha
palét.



Neni 10
Periudha e vlerésimit

1. Népunési né AD vlerésohet pér téré vitin, nga | janari deri mé 31 dhjetor.

2. Procesi i vlerésimi né sistemin elektronik t& népunésit realizohet nga 1 janari deri mé 28
shkurt té vitit pasues.

3. N& rastin e vlerésimit né nivelet “e papranueshme” dhe “ka nevojé pér pérmirésim”,
pérpos trajnimeve t€ detyrueshme, mbikéqyrési i drejtpérdrejté né bashképunim me
zyrtarin pérgjegjés, vendos qé népunési i nénshtrohet njé vlerésimi té€ vegante.

4, Trajnimet e detyrueshme duhet t& jené té orientuara né pérmirésimin e dobésive, sfidave
dhe véshtirésive t& hasura gjaté fazés sé vlerésimit & arritjes sé objektivave, si dhe né
pérmirésimin e sjelljes profesionale t& népunésit.

5. Népunési i cili vlerésohet me nivelet “ka nevojé pér pérmirésim” dhe “e papranueshme™
nuk mund t& aplikoj pér 1évizje brenda kategorisé dhe pér njé konkurrim t& brendshém pér
njé pozité mé té larté se sa pozita ¢ e mban.

6. Periudha e vlerésimit té veganté sipas paragrafit 3 t& kétij neni zgjat tre (3) muaj.

Neni 11
Metodologjia e vlerésimit té rezultatit pérfundimtar

1. Vlerésimi i rezultateve né puné béhet si né vijim:

1.1. vlergsimi pér realizimin e detyrave t& punés pérbén gjashtédhjeté pérqind (60%) t&
rezultateve pérfundimtare t&€ vlerésimit;

1.2. vlerésimi pér aftésité profesionale pérbén tridhjeté pérgind (30%) t& rezultateve
pérfundimtare t& vlerésimit;

1.3. vlerésimi pér aftésité metodologjike, personale dhe sociale pérbén dhjeté pérqind
(10%) t& rezultateve pérfundimtare t& vlerésimit.

2. Niveli i vler&simit pércaktohet si mesatare e vlerésimit pér tre (3) komponentét e

vlerésimit, sipas paragrafit 1 t€ kétij neni.

Neni 12
Pamjaftueshméria Profesionale

1. Pamjaftueshméria profesionale nénkupton mungesén e ploté t¢ aftésive t€ népunésit pér
1¢ pérmbushur detyrat e punés té lidhua me pozitén e tij, mungesén e pérséritur t€ sak(€sisé



dhe pérkushtimit apo mungesén ¢ pérséritur t& pérmirésimit profesional né realizmin ¢
detyrave.

2. Népunési i cili pérkundér masave & ndérmarra vlerésohet me dy (2) vjet t&
njépasnjéshme me “e papranueshme”, konsiderohet se ka pamjaftueshméri profesionale.

3. Mbikéqyrési duhet gé para se t& shqiptojé pamjaftueshméring profesionale, t& takohet
me népunésin dhe t’i ofrojé rekomandime pér pérmirésim brenda njé periudhe té
arsyeshme, por jo mé gjaté se tre (3) muaj. Nése népunési nuk tregon pérmirésim brenda
késaj periudhe, mbikéqyrési mund té shqiptojé pamjaftueshméring profesionale.

4. Ndaj népunésit pér pamjaftueshméri profesionale ndérmerren kéto veprime:
4.1. Ndjekje e detyrueshme e trajnimit pér pérmirésim t& aftésive profesionale;
4.2, Transferimi né njé pozité tjetér.
5. Konstatimi pér vlerésimin e pamjaftueshmérisé profesionale béhet nga udh&heqési

i drejtpérdrejté me miratimin e Zyrtarit Kryesor Administrativ.

6. Ndaj népunésit civil i cili refuzon ndjekjen e trajnimit t& detyrueshém iniciohet
procedura disiplinore né pérputhje me rregulloren pér procedurén disiplinore dhe ankesat.

7. Népunési civil ndaj t& cilit nxjerret vendim pér transferim né njé pozité tjetér sipas
paragrafit 4 nénparagrafit 4.2 t& kétij neni, ka t& drejté ankese né KPMShCK né afat pre;
30 ditésh nga dita e pranimit té vendimit.

Neni 13
Mbéshtetja teknike e procesit té vlerésimit

1. Zyrtari pérgjegjés, ofron mbéshtetje teknike né procesin e vlerésimit t€ rezultateve dhe
éshté pérgjegjés pér céshtjet si né vijim:

1.1.njofton paraprakisht t& gjithé pjesémarrésit né procesin e vlerésimit pér afatet e ¢do
faze dhe procesi t€ vlerésimit;

1.2.merr pjesé, mbéshtet dhe vézhgon sipas pércaktimeve t€ késaj Rregullore ¢do
proces t& vlerésimit;

1.3. gjaté periudhés s& vlerésimit identifikon nevojat pér temat e trajnimeve té cilat
kané pér synim ngritjen e rezultateve né pun& dhe pérmirésimin ¢ sjelljes
profesionale t&€ népunésit civil.



Neni 14
Ankesa

Népunési i pakénaqur me vlerésimin pérfundimtar ka t&¢ drejté t& paragesé ankes€ né
KPMShCK brenda afatit prej tridhjeté (30) ditéve.

Neni 15
Hyrja né fuqi

Kjo rregullore hyn né fuqi né ditén e miratimit.

